
Teresa Taboas Veleiro

No seran dun outono que nos abraia novamente coa sta luz, e mentres camifno
polo Porto do Molle no concello de Nigran polas beirarrdas dunha area pensada
para acoller empresas, e polo tanto co claro fin de xerar riqueza e emprego, noutrora,
en tempos de bonanza e tamén de insensatez, reflexiono sobre as mutaciéns que esta
crise esta comezando a provocar na orde econoémica e tamén na orde social.

E ainda sen pretender ser visionaria, ocorreseme un exercicio de imaxinacion
prospectiva sobre o transito que potencialmente se poderia dar entre a situacion
anterior a propia crise e a que nos espera no futuro.

Boa metafora do que pretendo transmitir poderia ser o destino incerto desta area
pensada inicialmente para albergar proxectos empresariais, xerar emprego e riqueza,
entendendo, como se entendeu sempre, que a empresa ¢ o lugar onde se substancia
ou se facilita a materializacion dunha boa parte dos proxectos vitais das persoas.

Pero cavilo tamén sobre a insensatez e a irracionalidade que trouxo da man un
sistema especulativo e depredador que alimentou e se alimentou do estrago ecoloxico
e do saqueo dos recursos naturais, asi como dun consumismo exacerbado. Un
modelo caracterizado por unha continua fuxida cara a adiante, sen mais limite que
o provocado pola ausencia do beneficio inmediato.

Esta especulacion deuse tamén nos parques empresariais, infraestruturas de
iniciativa pablica destinadas a facilitar o exercicio dun dereito fundamental como
¢é o dereito ao traballo. Parques empresariais, onde se mercaban e vendian parcelas,
sen ningunha intencion de xerar enfoques alternativos cara a unha economia de base
produtiva, onde simplemente se trataba de comprar, vender e revender nunha
secuencia perversa de lucro rapido. A analise do acontecido e o vaticinio como pers-
pectiva de futuro do que posiblemente sucedera se este modelo, que xa esta
amosando dramaticamente a peor das stas caras, non funcionase. Esta € a base deste
artigo sobre o Porto do Molle. A representacion do que pode ser este espazo no
prazo de dez anos, como unha metafora, establecendo unha relacion de identidade
entre o modelo neoliberal que nos arrastra nunha fonda crise econémica, social e
politica, e o Porto do Molle como reflexo dunha area planificada cun fin que pode
non chegar a cumprirse.

Reflexionar de tal maneira que para referirme ao primeiro utilizo o segundo como
comparativa proxectada no tempo, de xeito que o fundamento sexa a relacion
entre un e outro. Outra vision do que poderia ser este espazo no ano 2020,
mediante un transito cara a outro modelo no que vaian vinculadas obrigatoriamente
as cuestions medio ambientais. A idea doutra dimensiéon econémica que ten que
xurdir do fracaso dunha época e neste caso coa intervencion sobre un espazo
proxectado como peza do engrenaxe dun motor que esta a fallar e que nos debe
servir para non repetir os mesmos erros. Aquilo que tan ben concretou Aldous
Huxley na sta frase: “ quizais a mdis grande leccion da historia é que ninguén
aprendeu as leccions da historia”.

Este documento ¢ unha via utdpica para achegarnos a outra realidade, un exer-
cicio que amosa o desacougo que provoca este momento no que debemos de
mudar a natureza deste anaco de territorio intervido, xerando unha nova linguaxe
aberta a un didlogo coa contorna, unha linguaxe que vaia penetrando nas realidades
circundantes tamén mutantes, moi lonxe da planificacion primixenia pensada como
unha illa, sen a elaboracion pormenorizada das preexistencias, referencias, pautas
e ritmos que establecia o lugar, ¢ dicir, do sedimento do tempo. Este ¢ un dos moitos
exemplos do resultado dunha economia que degradou a vida social, cultural e
medio ambiental, xa que o Porto do Molle, ademais dunha clara funciéon no equi-
librio do sistema hidrico, tifa outros usos relacionados co sector primario.

Porén, o Porto do Molle sera o sofio do que sucedera se isto non funciona, se o
uso para o que foi ideado non chegase a concretarse por mor dunha crise sistémica
que obriga a repensar o futuro. Sera polo tanto unha aposta por unha nova cultura
entre sociedade e natureza que camifie cara a novas formulas de xestion dos recursos
naturais, construida ao redor do social e do colectivo, transformandose nunha
avanzada cara a construcion doutro modelo, sera unha proposta para establecer
formas de produciéon e de consumo que contribtian a transitar dunha crise
econOmica, ecoloxica e social a un modelo alternativo, reorientando o uso do solo,
xa que o modelo industrial no que se baseou a stia construcién ira seguramente
desprazando a producion de bens de consumo co fin de atopar unha man de obra
cada vez mais barata. Velai a posibilidade de que queden sen desenvolver proxectos
que estaban na base argumental da planificacion do Porto do Molle. Por iso hai que
convertelo nun novo escenario, nun laboratorio de alternativas, dado que ese terri-
torio, intervido polo desexo de que se implantasen industrias que xerarian riqueza
e crearian postos de traballo, pode ver o seu futuro truncado.

Pero malia iso, tamén pode ser un momento de oportunidade para mudar a
relacion e a conexion co territorio circundante que se mantivo como resistencia “civi-
lizatoria”, como se se tratase dun territorio premoderno ou preindustrial percibido
como absurdo, dado o menosprezo do actual modelo cara as actividades econoémicas
vinculadas ao sector primario.

Sen embargo existe un elemento que pode servir como detonante, como alicerce
desta alternativa de futuro. Estou a falar da construcion de 40 naves bioclimaticas
proxectadas polo Consorcio da Zona Franca de Vigo cos criterios da arquitectura
sostibel, é dicir utilizando, por exemplo, cubertas vexetais para non chocar co
contorno e facer que se convertan nun controlador térmico, ou apostando claramente
polas enerxias renovabeis mediante a incorporaciéon de paneis fotovoltaicos.

Naves bioclimaticas construidas na area empresarial no Porto do Molle no Concello de Nigran

Natural
Capital

Gréficos de Maureen Hart que reflicten a relacion que se ten que establecer entre a economia, a sociedade e o
medio ambiente. Tradicionalmente os tres funcionaron sen relacionarse e os indicadores da calidade de vida faci-
anse medindo os tres por separado. Nun modelo sostibel hai que medir os tres en conxunto e os indicadores da
calidade de vida teran que medir os limites para que a relacion entre os tres sexa respectada coidando os limites e
a proporcion de cada un.

Esta sera a primeira pedra que utilizaremos para a construcion utopica do futuro
Porto do Molle. Ao mesmo, tempo e partindo dos sistemas xerais de zonas verdes
que se sitian principalmente ao caron do rio Muifios e que actualmente serven como
elemento separador da realidade existente, faremos dende este eixo a interconexion
cos territorios que o rodean mediante corredores verdes. A proposta € reconvertelo
nunha Plataforma Tecnoloxica de Xestion Ambiental que xere en todo o terri-
torio circundante usos e equipamentos que tefilan todos como denominador coman

un modelo econémico no que primen criterios distintos dos que nos levaron 4 actual
crise.

O PORTO DO MOLLE COMO PLATAFORMA TECNOLOXICA DE
XESTION AMBIENTAL.

Descricion metodoloxica do proxecto.

1.-Area xeografica

Imaxe satelital da area na que se atopa o Porto do Molle.

Fotografias aéreas antes e despois dos movementos de terra levados a cabo para a construcion da drea empre-
sarial do Porto do Molle no concello de Nigran.

Planificacion actual do parque empresarial.

2.-Xustificacion do proxecto

Existe a necesidade de crear un sector produtivo sostibel, neste caso relacionado
coa investigacion, innovacion e xeracion de areas dedicadas a novas propostas
medio ambientais, agroindustriais, creacion de novos sistemas silvopecuarios e
agroforestais, reorientando desa maneira o uso actual. Dende ai actuarase ademais
sobre os ecosistemas do lugar, co fin de potenciar a sta recuperacion. Para formular
alternativas de cambio social partindo do fracaso do actual modelo, un dos aspectos
fundamentais sera o dialogo permanente entre os diferentes actores, como formula
para acadar procesos mais participativos. Ademais, as actividades de investigacion
que ali se desenvolvan teran que darse nun contexto de continuo diadlogo con toda
a comunidade cientifica. Esta debera elaborar e difundir mediante publicacions e
seminarios todos os resultados que ali se dean co fin altimo de que a sociedade civil
se sinta parte dese novo modelo e dos avances cientificos que ali se acaden. Esta
plataforma do Val Mifior desenvolvera sinerxias para conseguir finalmente oportu-
nidades de negocio que ao mesmo tempo xeraran oportunidades de traballo.

3.-Obxectivos

O obxectivo serd o de transitar cara a unha estrutura econoémica na que primen
os sectores vinculados as cuestions medio ambientais, unha economia en clave de
“re-": recuperar, reciclar, rehabilitar. Sempre respectando os recursos naturais e aten-
dendo especialmente ao sector primario, xa que neste modelo utopico para o Porto
do Molle e o seu territorio circundante, os recursos naturais e a stia explotacion tefien
que ter unha valoracion correctora na que se deberan considerar o seu custe e 0s
beneficios sociais e non s6 os privados. Sera preciso recuperar tamén as formas secu-
lares da tenencia do territorio en Galiza como é o caso do monte en man comun,
unha modalidade de procesos de propiedade e participacion colectiva, conver-
téndose este elemento nun dos alicerces para un manexo diferente do sector forestal,
tendo en conta ademais que a extraccion dun recurso renovabel ¢é distinto doutros
procesos produtivos, xa que as ganancias dun periodo determinan o do seguinte.
O desenvolvemento desta plataforma de negocio terase ademais que facer dende
dentro, nunha intervencion selectiva que busque vantaxes comparativas dinamicas
cara aos mercados internacionais, ¢ dicir, promovendo a xeraciéon do progreso
técnico pero tendo en consideracion as capacidades propias do lugar.

Tratase de proponer a creacion dos chamados ntcleos endoxenos micros a
partir da propiedade comunal e das empresas de producion social, é dicir, novas
formas empresariais nas que as pequenas cooperativas sexan claves na resposta aos
problemas do desemprego. Estes nticleos estaran interrelacionados coas empresas
tradicionais e coa investigacion.

Diagrama e vista aérea de Letchworth a 55 km de Londres. Foi a primeira cidade-xardin cunha superficie de
aproximadamente 1860 hectdreas e 33.000 habitantes. Tratabase dunha cidade integral.

A partir deste modelo alternativo de investigacion e producion, tenderase enton
a crear unha relacion maior de participacion da sociedade civil, formulandose
novos retos e debuxando porén un modelo estrutural e formalmente contrario ao
que rexeu nas ultimas décadas e que provocou no territorio circundante unha forte
urbanizacion sen conciencia dos seus limites e cuxos estragos ainda non se tefien
comprendido en toda a stia magnitude.

Un urbanismo voraz que trouxo da man unha auténtica ruptura co pasado, de
ai que non exista continuidade co presente, senéon que este ¢ claramente unha
mutacion. Porén, nesta exposicion para o Porto do Molle e a stia area de influencia,
faremos o mesmo exercicio que o dos socialistas utopicos do século XIX coas stas
propostas de cidade-xardin fronte a unha realidade de segregacion social e insalu-
bridade que traia a revolucion industrial.

Non debemos esquecer que a planificacion urbana sempre ¢ a traducion dun
modelo econémico, e asi podemos comprobalo no Val Mifior, onde, nos altimos
anos, o planeamento urbanistico non foi mais que o vehiculo, a coartada instru-
mental perfecta para a especulacion. Aquilo que Charles Fourier, o socialista francés
da primeira metade do século XIX e pai do cooperativismo, definiu como: “A arte
de comprar por tres francos o que vale seis, e de vender en seis o que vale tres.”

Por iso ¢ precisamente agora cando este modelo socioeconémico e territorial esta
cambaleandose agravado por unha crise financeira, cunha retraccion no consumo
e un incremento dramatico do desemprego. Agora ¢ cando se comeza a potenciar
cada vez mais unha maior conciencia da sostibilidade, mais como consecuencia da
falla de cartos que como un exercicio intelectual que permita comprender a stia nece-

sidade. Tamén ¢ certo que as solucions que se estan a tomar polo momento non
serven, porque esta errada a diagnose e polo tanto o remedio; de ai que se estea
actuando sobre o remate do proceso de produciéon e do consumo, deixando sen
afrontar con valentia as cuestions estruturais que estan ainda sen resolver. Por este
motivo, no ambito da planificacion territorial, por exemplo, o inico modelo urbano
sostibel que se pode propofier é¢ un modelo plurifuncional, de proximidade e de auto-
suficiencia, que permita reducir cada vez mais os desprazamentos, na lifia dunha
mobilidade responsabel. Curiosamente, as propostas mais vangardistas camifian cara
a unha planificacion territorial e urbanistica de modelos moi similares aos tradi-
cionais, ¢ dicir, dos asentamentos rurais agrarios que, por certo, tanto se desprezaron
nos ultimos anos. Un claro exemplo ¢ cando se fai esa division contundente entre
urbano e rural nas propias clasificacions do solo. Velai unha dualidade na que o
primeiro é sinébnimo de riqueza e de especulacion, € dicir un solo cheo de oportu-
nidades, fronte a un espazo estatico, inttil e sen valor. Esta cativeza de miras trouxo
como consecuencia un grave dano no sistema de valores tradicionais do noso pais
que mudou por mor destas politicas urbanisticas. O solo, que secularmente sempre
tivera un gran valor pola sta alta produtividade agricola, converteuse nun lastre que
habia que tentar recualificar a urbano.

Velaqui entén como esta nova planificacion territorial e urbanistica ten que
formularse para ser un denominador coman de beneficio mutuo no que os ecosis-
temas teran que xogar un papel central e onde o modelo econémico que o
determine tera que ser medido non utilizando indices como o PIB, é dicir, maneiras
de medir inexactas e erroneas que so tefien en conta o incremento da producion e
da venda de bens e servizos. Nesta proposta para o Porto do Molle primaran as
medidas do benestar e da satide dos ecosistemas, tal e como defenden economistas
como o francés Serge Latouche. Os indices que teremos que empregar seran o indice

O Porto do Molle sera pioneiro ademais na implantacion dos criterios que recolle a axenda da UNESCO e que

aparece neste grafico

Proxecto experimental Universidade de Estocolmo sobre ntcleos urbanos sostibeis

do desenvolvemento humano, do
desempefio ambiental e da pegada
ecoloxica. Habera que volver localizar a
economia para que os bens sexan produ-
cidos preto do lugar de consumo, evitando
asi os custes ambientais do transporte e a
ditadura do mercado na producién sen
limite.

“Fai falla ser tolo ou quizais economista
para crer que o crecemento pode ser inde-
finido nun planeta con recursos limitados”
Serge Latouche.

Politicas onde a mobilidade responsabel, a sostibilidade social, a identidade
cultural, o espazo publico como artifice da cohesion social, a xestion da auga e a
biodiversidade ou as enerxias e os materiais renovabeis seran as que definan as novas
intervencions sobre o territorio.

E se fronte a barbarie dos tltimos anos sobre o noso territorio, se por mor desta
fonda crise se transita cara a outro modelo menos voraz co territorio, e se o Porto
do Molle neste exercicio utopico ¢ a metafora do que ten que ser, e porque os grandes
avances da historia da humanidade non foron froito da casualidade, sen6n que preci-
saron sempre dun esforzo da intelixencia resultado do acougo e da reflexion, é polo
que invoco para rematar unha espléndida frase da obra Otelo de Shakespeare:

“Se despois de cada treboada vefien as quietudes, oxala enton que
os ventos sopren ata espertar a morte”

